
Kənd təsərrüfatı 
                  sahəsi üzrə istehsal göstəriciləri

 	 2020-ci ilin yanvar-may ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.6 faiz artıb (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

 	 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 2165.1 milyon manat təşkil edib ki, bunun da 79.5 faizi (1721.9 milyon 

manat) heyvandarlıq sahəsinin, 20.5 faizi (443.2 milyon manat) bitkiçilik sahəsinin 

payına düşüb.

 	 2020-ci ilin yanvar-may aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 4.8 faiz təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

 	 2020-ci ilin yanvar-may aylarında taxıl istisna olmaqla bütün kənd təsərrüfatı 

məhsullarının istehsal həcmi artıb. O cümlədən, barama istehsalı 9.7 dəfə, meyvə 

və giləmeyvə istehsalı 25 faiz, yaşıl çay yarpağı istehsalı 22 faiz artıb  (Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
Yanvar-may

2020
Yanvar-may

2019
Ötən ilin müvafiq 

dövrünə nisbəti, %-lə

Ət (diri çəkidə) min ton 207.5 201.4 +3.0%

Süd min ton 859.4 845.9 +1.6%

Yumurta mln. ədəd 836.3 765.5 +9.3%

Yun min ton 12.2 12.2 +0.1%

Barama ton 18.3 1.9 +9.7 dəfə

Taxıl, qarğıdalısız min ton 57.1 155.0 -63.1%

Kartof min ton 196.1 172.5 +13.7%

Tərəvəz min ton 287.4 247.4 +16.2%

Meyvə və giləmeyvə min ton 20.7 16.6 +24.7%

Yaşıl çay yarpağı ton 392.0 321.4 +22.0%

Mənbə: Dövlət Statistika Komitəsi

 	 2020-ci ilin iyun ayının 1-nə kimi 386.2 min hektar və ya keçən ilin müvafiq 

dövrü ilə müqayisədə 6.4 faiz az sahədə yazlıq bitkilər əkilib (Cədvəl 2).	

Cədvəl 2. Yazlıq bitkilərin əkini, hektar

 
Yanvar-may

2020
Yanvar-may

2019
Fərq, %-lə

Yaz əkininin əvvəlindən əkilmişdir 386,240.0 412,728.6 -6.4

                 o cümlədən:

Dənli və dənli paxlalılar (qarğıdalısız) - cəmi 22,722.7 39,229.5 -42.1

     onlardan:

                      buğda 425.0 7,449.0 -94.3

                      vələmir 5,762.8 5,446.6 +5.8

                      çəltik 1,789.8 2,934.9 -39.0

Qarğıdalı - cəmi 34,430.0 33,136.3 +3.9

                     o cümlədən dən üçün 33,278.5 31,778.3 +4.7

Yemlik kökümeyvəlilər (yem çuğunduru, 
şalğam, yem şalğamı və s.)

- 1.5 -

Keçən ilin payızlıq əkinini də daxil etməklə 
cari ilin kölgəliksiz çoxillik otlar əkini - cəmi

64,510.9 64,904.2 -0.6

Pambıq 99,509.2 100,111.7 -0.6

Dən üçün günəbaxan 11,408.1 16,310.5 -30.1

Tütün 2,903.8 2,911.7 -0.3

Kartof 56,868.1 56,803.8 +0.1

Tərəvəz - cəmi (toxumluqsuz və anacsız) 65,248.2 67,704.3 -3.6

Ərzaq üçün bostan bitkiləri 19,249.3 21,154.6 -9.0

Şəkər çuğunduru (emal üçün) 4,938.1 7,345.9 -32.8

Birillik otlar 1,035.5 1,673.6 -38.1

Sair yazlıq bitkilərin əkini 3,416.1 1,441.0 +2.4 d.

Mənbə: Dövlət Statistika Komitəsi

Kənd təsərrüfatı
                         məhsulları bazarı 
 	

  	 2020-ci ilin yanvar-may aylarında 294 milyon ABŞ dolları həcmində kənd 

təsərrüfatı məhsulu ixrac olunub. Kənd təsərrüfatı məhsulları ixracının həcmi ötən 

ilin müvafiq dövrünə nəzərən dəyər ifadəsində 9.6 faiz azalıb (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

 	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 3-də verilib.

Cədvəl 3. Kənd təsərrüfatı məhsullarının ixracı

Məhsulun adı

Yanvar-may
2020

Yanvar-may
2019

Ötən  ilin müvafiq 
dövrünə nisbəti, %-lə

miqdarı 
(min ton)

məbləği 
(mln. ABŞ 

dolları)

miqdarı 
(min ton)

məbləği 
(mln. ABŞ 

dolları)

miqdara 
görə

məbləğə 
görə

Kartof 56.5 23.2 52.5 22.7 107.7 102.3

Tərəvəz 119.5 132.8 123.0 118.3 97.1 112.3

Meyvə 50.8 80.4 76.2 100.0 66.7 80.5

Arpa - - 16.1 2.7 0.0 0.0

Tütün xammalı 1.9 4.4 2.5 5.8 74.1 76.1

Pambıq mahlıcı 34.4 48.6 46.9 68.1 73.4 71.4

Gön-dəri 3.1 3.7 3.0 5.0 103.4 74.0

Heyvandarlıq 
məhsulları*

x 0.7 x 2.7 x 26.6

Cəmi x 294.0 x 325.3 x 90.4

Mənbə: Dövlət Gömrük Komitəsi
*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri  daxildir.

325.3

294.0

2020 yanvar-may2 2019 yanvar-may

 	 Cari ilin may ayında almanın, yaşıl bibərin və çuğundurun topdansatış 

qiyməti əvvəlki aya nisbətən artıb, digər məhsulların qiyməti isə aşağı olub və ya 

sabit qalıb (Cədvəl 4).

Cədvəl 4. May ayında kənd təsərrüfatı məhsullarının topdansatış qiymətinin
əvvəlki aya nisbətən dəyişməsi (manatla)

Adı
Aprel 
2020

May
 2020

Fərq Adı
Aprel 
2020

May 
2020

Fərq

Meyvə

Alma 

Simerenko
Armud

Yerli

1.40 2.05 46.4% 2.45 2.45 0.0%

Palmet
Çiyələk

Yerli

1.25 2.25 80.0% 3.00 1.35 -55.0%

Qrani smit
Alça

Yerli

1.35 2.10 55.6% 7.50 1.75 -4.3 d.

 Tərəvəz

Yaşıl bibər
Yerli

Soğan 

Ağdam sarı Ağcabədi  

2.30 2.50 8.7% 0.67 0.26 -61.2%

Kartof 

Gədəbəy Bərdə

0.80 0.80 0.0% 0.44 0.26 -40.9%

Şəmkir Qırmızı

1.40 1.05 -25.0% 1.2 0.8 -33.30%

Təzə

Pomidor

Zirə

0.71 0.47 -33.8% 2.55 1.25 -51.0%

Xiyar

Melit Çəhrayı

1.35 0.65 -2d. 2.15 1.20 -44.2%

Yelpənək Salyan

1.40 0.45 -3.1d. 2.25 1.15 -48.9%

Kələm 

Bakı Bərdə  Şəmkir

0.45 0.25 -44.4% 2.45 1.35 -44.9%

Ağdaş Göyçay

0.57 0.22 -2.6d. 2.45 1.35 -44.9%

Lobya
Şəmkir

Yerkökü
Yerli

3.75 1.45 -2.6d. 0.65 0.60 -7.7%

Gül kələm
Yerli

Çuğundur 
Yerli

2.15 2.00 -7.0% 0.90 1.00 11.1%

Balqabaq
Yerli

Sarımsaq
Yerli

4.00 3.75 -6.3% 5.70 1.75 -3.3d.

Mənbə: Kənd Təsərrüfatı Nazirliyi (www.aqrarbazar.az) 

	 Cari ilin may ayında almanın, çiyələyin, limonun, kartofun (Şəmkir), xiyarın 

(“Melit”), pomidorun, gül kələmin, balqabağın, çuğundurun və sarımsağın 

topdansatış qiyməti keçən ilin müvafiq dövrünə nisbətən yüksək olub, digər kənd 

təsərrüfatı məhsullarının qiyməti isə aşağı olub və ya sabit qalıb (Cədvəl 5).

Cədvəl 5. Kənd təsərrüfatı məhsullarının 2020-ci ilin may ayındakı topdansatış 
qiymətinin ötən ilin müvafiq ayına nisbətən dəyişməsi (manatla) 

Adı
May
 2019

May 
2020

Fərq Adı
May 
2019

May 
2020

Fərq

Meyvə

Alma 

Simerenko
Armud

Yerli

0.75 2.05 2.7d. 2.50 2.45 -2.0%

Qrani smit
Alça

Yerli

1.40 2.10 50.0% 2.50 1.75 -30.0%

Çiyələk
Yerli

Ərik
Yerli

1.25 1.35 8.0% 3.00 2.25 -25.0%

Gilas
Yerli

Limon
Lənkəran

3.00 1.50 2 d. 0.22 0.32 45.5%

Tərəvəz

Kartof 

Şəmkir

Soğan 

Bərdə

0.65 1.05 61.5% 0.43 0.26 -39.5%

Təzə Beyləqan

0.58 0.47 -19.0% 0.43 0.26 -39.5%

Xiyar

Melit

Pomidor 

Zirə

0.30 0.65 2.2d. 0.65 1.25 92.3%

Yelpənək Çəhrayı

0.50 0.45 -10.0% 0.80 1.20 50.0%

Gül kələm
Yerli Göyçay

0.80 2.00 2.5d. 0.70 1.35 92.9%

Sarımsaq
Yerli Salyan

0.37 1.75 4.7d. 0.50 1.15 2.3d.

Kələm 
Ağdaş

Yerkökü
Yerli

0.50 0.22 -2.3d. 0.80 0.60 -25.0%

Yaşıl bibər
Yerli

Çuğundur 
Yerli

2.60 2.50 -3.8% 0.60 1.00 66.7%

Acı bibər
Yerli

Lobya

Şəmkir

3.50 2.70 -22.9% 1.70 1.45 -14.7%

Balqabaq
Yerli Ağdaş

1.30 3.75 2.9d. 1.50 1.25 -16.7%

Mənbə: Kənd Təsərrüfatı Nazirliyi (www.aqrarbazar.az)

Xəbərlər

KƏND TƏSƏRRÜFATI NAZİRİ İNAM KƏRİMOV 
BƏRDƏ VƏ TƏRTƏRDƏ ƏKİN SAHƏLƏRİNƏ

 BAXIŞ KEÇİRİB

Kənd Təsərrüfatı naziri İnam Kərimov mayın 7-də Aqrar Elm və İnnovasiya 

Mərkəzinin Bitki Mühafizə və Texniki Bitkilər Elmi-Tədqiqat İnstitutunun Ucar 

rayonunda yerləşən Şirvan Təcrübə Stansiyasının əkin sahəsində Çin 

texnologiyası əsasında pambıq əkini sahəsinə baxış keçirib.

Bildirilib ki, 18 hektar sahədə əkinin aparılması üçün torpaqbecərmə işləri Çin Xalq 

Respublikasından gətirilmiş diskli maladan istifadə edilərək həyata keçirilib. Çiyid 

səpini Çin texnologiyası ilə hazırlanan səpin aqreqatı ilə aparılıb. Ötən il olduğu 

kimi, bu il də Çin texnologiyası əsasında becərilən pambıq sahələrində yüksək 

məhsuldarlıq gözlənilir.

Daha sonra nazir İnam Kərimov Bərdə rayonunda baramaqurutma məntəqəsində 

tikinti işlərinin gedişi ilə tanış olub, Yeni Daşkənd kəndi ərazisində pambıq və 

taxıl sahələrinə baxış keçirib, soğan yığımı prosesini izləyib, məhsuldarlıqla bağlı 

fermerlərlə fikir mübadiləsi aparıb. Nazir bildirib ki, Azərbaycan Respublikasının 

Prezidenti cənab İlham Əliyev tərəfindən aqrar sahənin inkişafı prioritet istiqamət 

kimi elan edilib.

Nazir İnam Kərimov koronavirus pandemiyasının kənd təsərrüfatına təsirinin 

minimuma endirilməsi üçün dövlət başçısının tapşırığı əsasında müvafiq 

tədbirlərin görüldüyünü vurğulayıb: “Ölkədə pandemiyaya qarşı mübarizə tədbirləri 

davam edir. Koronavirusun yayılmasına qarşı görülən tədbirlərin kənd təsərrüfatına, 

fermerlərin fəaliyyətinə, vətəndaşların kənd təsərrüfatı məhsulları ilə təminatına 

mənfi təsir göstərməməsi üçün bütün zəruri addımlar atılıb. Hazırda Nazirlər 

Kabineti yanında Operativ Qərargahın müəyyən etdiyi qaydalara uyğun olaraq 

xüsusi karantin rejiminin tələblərinə ciddi əməl edilməklə bölgələrdə aqrar 

sektorda fəaliyyət davam etdirilir. Eyni zamanda, həm rayonlararası, həm də 

şəhərlərarası ərzaq məhsullarının daşınmasında heç bir problem yoxdur. Biz bu 

gün ölkənin aparıcı aqrar rayonlarından biri olan Bərdə rayonundayıq. Ötən il 

bərdəli fermerlər soğan ixracatından çoxlu gəlir əldə ediblər. Bu, bölgədə soğan 

əkininə, xüsusilə faraş soğan 

əkininə marağı artırıb. Bu il soğan 

sahələrində məhsul boldur. Artıq 

bir müddətdir ki, Bərdə, Beyləqan 

və Ağdamda may soğanının 

yığımına başlanıb. Fermerlər 

məhsulu həm daxili bazara çıxarır, 

həm də xarici ölkələrə ixrac 

edirlər”.

Daha sonra nazir İnam Kərimov 

Aqrar Elm və İnnovasiya 

Mərkəzinin Tərtər Regional Aqrar Elm və İnnovasiya Mərkəzinin Zona Təcrübə 

Stansiyasının inzibati binasında yenidənqurma işləri ilə tanış olub, Tərtər rayonu 

sort sınaq məntəqəsində yeni üsulla pambıq əkini sahəsinə, İrəvanlı kəndində 

intensiv meyvə bağı, istixana və meyvə çeşidləmə məntəqəsinə baxış keçirib.

Kənd təsərrüfatı məhsulları istehsalçıları bildiriblər ki, məhsuldar toxumların 

səpilməsi, aqrotexniki qaydalara düzgün əməl edilməsi nəticəsində sahələrdə bol 

məhsul yetişib. Fermerlər məhsulların daşınması və ixracı ilə bağlı çətinliklərin 

olmadığını, bu il soğan ixracından daha çox gəlir əldə edəcəklərini deyiblər. Əkinə 

vaxtında və mütəşəkkil başlanıldığını bildirən fermerlər dövlətin məhsul istehsalının 

artırılması ilə bağlı əkinçilərə göstərdiyi dəstəyə görə Azərbaycan Respublikasının 

Prezidenti cənab İlham Əliyevə minnətdarlıqlarını ifadə ediblər.

KƏND TƏSƏRRÜFATI NAZİRİ İNAM KƏRİMOV 
XAÇMAZ VƏ QUBADA ƏKİN SAHƏLƏRİ VƏ 

MEYVƏ BAĞLARINA BAXIŞ KEÇİRİB

Kənd Təsərrüfatı naziri İnam Kərimov mayın 14-də Xaçmaz rayonunda intensiv 

meyvə bağına baxış keçirib. Bildirilib ki, 24 hektarlıq sahədə yeni intensiv bağ 

salınıb. Bununla da albalı, armud, şaftalı, gilas meyvələrinin əkildiyi müasir tipli 

bağın sahəsi 76 hektara çatdırılıb.

Damcı üsulu ilə suvarılan bu bağlarda işlər tam mexanikləşdirilib. Plastik borulara 

vurulan su avtomatik olaraq ağaclara verilir. Bu isə öz növbəsində həm vaxt itkisini, 

həm də su məsrəfinin qarşısını alır.

Daha sonra nazir İnam Kərimov Tərəvəzçilik Elmi-Tədqiqat İnstitutunun Qusarçay 

təcrübə stansiyasına baş çəkib. 161 hektarlıq nümunəvi təsərrüfatda yüksək 

məhsuldarlığa və keyfiyyət göstəricilərinə malik, abiotik amillərin mənfi təsirinə, 

xəstəlik və zərərvericilərə davamlı tərəvəz məhsulları yetişdirilir.

Nazir İnam Kərimov Xaçmaz sort sınaq məntəqəsinin tikinti işlərinin gedişi ilə 

maraqlanıb, 2500 ton tutumu olan soyuducu anbara baxış keçirib. Azərbaycanda 

ilk dəfə Qubada müasir texnologiyaların tətbiqi ilə yaradılan “Ağıllı bağ” layihəsi 

çərçivəsində görülən işlərlə tanış olub. Kənd Təsərrüfatı Nazirliyinin Meyvəçilik və 

Çayçılıq Elmi-Tədqiqat İnstitutunun “Ağıllı bağ” layihəsi çərçivəsində salınan meyvə 

bağının becərilməsi tamamilə avtomatlaşdırılıb və kompüter idarəetməsi tətbiq 

olunub. Qarışıq meyvə bağında alma, armud, heyva, şaftalı və gilas olmaqla, müxtəlif 

növ meyvə ağacları becərilir. Ən böyük yeniliklərdən biri də odur ki, su mənbəyi üçün 

qazılan subartezian quyusu Günəş panellərindən alınmış elektrik enerjisi ilə çalışır. 

“Ağıllı bağ”da günə, doluya və şaxtaya qarşı örtük sistemi də yaradılıb. “Ağıllı bağ”da 

mərkəzi xəbərdarlıq sistemi də qurulub. Bu sistem vasitəsilə meyvə bağlarında 

bitkilərin inkişafı prosesinə nəzarət olunur. Meyvə ağaclarının suya, gübrəyə olan 

tələbatı, həmçinin zərərverici və xəstəlikləri barədə məlumatlar mərkəzi sistemə 

ötürülür. Bundan başqa, sistemdə meyvələrin ölçülərinin böyüməsi dinamikası da 

mütəmadi öz əksini tapacaq.

Daha sonra Kənd Təsərrüfatı naziri İnam Kərimov Meyvəçilik və Çayçılıq Elmi-

Tədqiqat İnstitutuna, “Fermer evi”nə, II Nügədi ərazisində yerləşən intensiv bağa 

baxış keçirib, fermerlərlə fikir mübadiləsi aparıb. Fermerlər bildiriblər ki, dövlətin 

aqrar sahənin inkişafına verdiyi dəstək insanların kənd təsərrüfatına marağını 

daha da artırıb.

Kənd Təsərrüfatı naziri jurnalistlərə açıqlamasında bildirib ki, Azərbaycan 

Respublikasının Prezidenti cənab İlham Əliyev tərəfindən aqrar sahənin inkişafı 

prioritet istiqamət kimi elan edilib: “Koronavirus pandemiyasının kənd təsərrüfatına 

təsirinin minimuma endirilməsi üçün dövlət başçısının tapşırığı əsasında müvafiq 

tədbirlər görülür. Ölkədə pandemiyaya qarşı mübarizə tədbirləri davam edir. 

Koronavirusun yayılmasına qarşı görülən tədbirlərin kənd təsərrüfatına, fermerlərin 

fəaliyyətinə, vətəndaşların kənd təsərrüfatı məhsulları ilə təminatına mənfi 

təsir göstərməməsi üçün bütün zəruri addımlar atılıb. Hazırda Nazirlər Kabineti 

yanında Operativ Qərargahın müəyyən etdiyi qaydalara uyğun olaraq xüsusi 

karantin rejiminin tələblərinə ciddi əməl edilməklə bölgələrdə aqrar sektorda 

fəaliyyət davam etdirilir. Eyni zamanda, həm rayonlararası, həm də şəhərlərarası 

ərzaq məhsullarının daşınmasında heç bir problem yoxdur. Biz bu gün Xaçmaz və 

Quba rayonlarında təsərrüfatlara, kənd təsərrüfatı infrastrukturuna baxış keçirdik. 

Bildiyiniz kimi, Quba-Xaçmaz iqtisadi rayonu tərəvəz və meyvə istehsalı üzrə 

ixtisaslaşıb və kənd təsərrüfatı məhsullarının ixracında bu rayonların payı böyükdür. 

Xüsusi karantin rejimi dövründə kənd təsərrüfatı məhsullarının ixracında heç bir 

problem yoxdur”.

Nazir qeyd edib ki, bu il sahələrdə məhsulun bol olması fermerlərə öz məhsullarını 

həm daxili bazarlara çıxarmağa, həm də xarici ölkələrə ixrac etməyə imkan verir.

SÜRÜLƏRİN YAYLAĞA KÖÇÜ BAŞLADI...

Azərbaycanda qoyun sürülərinin qışlaqlardan yaylaqlara köç prosesinə start 

verilib. Aran bölgələrində yerləşən qışlaqlardan sürülərin dağlıq ərazilərdə 

yerləşən yaylaqlara köçü mayın sonuna kimi davam edəcək.

Kənd Təsərrüfatı naziri İnam Kərimov mayın 21-də Biləsuvar qışlaqlarındakı 

təsərrüfatlardan olan sürülərin Lerik yaylaqlarına köç prosesini izləyib. Sürülər 

Masallı-Yardımlı yolu ilə Təkdam-Pirəsora-Orand istiqamətində yaylaqlara qalxırlar. 

Gün ərzində bu istiqamətdə təxminən 5 mindən artıq xırdabuynuzlu heyvanın 

köçü təşkil edilir.

Nazir İnam Kərimov köçün təşkili prosesi ilə tanış olub, sürüləri yaylağa qaldıran 

çobanlarla söhbət edib, onların qayğıları ilə maraqlanıb. Heyvandarlığın inkişafı 

istiqamətində həyata keçirilən kompleks tədbirlər, yem tədarükü ilə bağlı fikirlərini 

bölüşən nazir bildirib ki, Azərbaycan Respublikasının Prezidenti cənab İlham 

Əliyev tərəfindən aqrar sahənin inkişafı prioritet istiqamət kimi elan edilib: “Cənab 

Prezidentin tapşırığı ilə Kənd Təsərrüfatı Nazirliyi tərəfindən ölkədə heyvandarlığın 

inkişafına dair Dövlət Proqramı hazırlanıb. Proqramın əsas məqsədi ölkədə yeni 

təsərrüfatçılıq modellərini tətbiq etməklə heyvanların cins tərkibini yaxşılaşdırmaq, 

məhsuldarlığı artırmaqdır. Proqramın yerinə yetirilməsi nəticəsində heyvan 

mənşəli məhsulların istehsal həcmi artacaq, yem ehtiyatları, örüş və otlaq sahələri 

daha səmərəli istifadə ediləcək. Məhsuldarlığın artması fermerlərin gəlirlərinin 

artmasına, onların maddi rifah halının yaxşılaşmasına şərait yaradacaq”.

Köç prosesinə hazırlıqdan bəhs edən fermerlər bildiriblər ki, yaylaqlarda bəslənmə 

xüsusilə davarların qidaya olan tələbatlarının ödənilməsində iqtisadi baxımdan 

olduqca səmərəlidir. Xırdabuynuzlu heyvanların yetişdirilməsi ilə məşğul olan 

təsərrüfatların sahibləri qeyd ediblər ki, yaylaqda heyvanların otarılması yemə olan 

tələbatın tam ödənilməsinə imkan verir. Eyni zamanda, təsərrüfatın istehsal 

xərcinin azalmasına səbəb olur və ölkədə heyvandarlığın inkişafına müsbət təsir 

edir.

Qeyd edək ki, Lerik yaylaqlarında əsasən Pirəsora qoyun cinsindən olan sürülər 

saxlanılır. “Pirəsora” qoyunları xalq seleksiyası nəticəsində çarpazlaşdırma yolu ilə 

yetişdirilib, yüksək yun, ət, yağ, balavermə qabiliyyətinə malikdir. Lerik zonasında 

geniş yayılmış bu qoyun cinsi Pirəsora kəndinin şərəfinə “Pirəsora” qoyunu 

adlandırılıb. Törədici qoçların diri çəkisi 60-75 kiloqram, ana qoyunların çəkisi 35-

40 kiloqram olur, toğluların çəkisi isə 30 kiloqrama çatır.

Daha sonra nazir Lerik rayonu ərazisindəki yaylaqlardakı heyvan təsərrüfatlarına 

baş çəkib, təsərrüfat sahiblərinin yaylaqda keçirdikləri həyat tərzi, heyvanların 

saxlanılma şəraiti ilə tanış olub.

Qeyd edək ki, sürülərin yaylaqda bəslənilməsi prosesi oktyabr ayının əvvəllərinə 

qədər davam edir.

AZƏRBAYCAN VƏ OKLAHOMANIN KƏND TƏSƏRRÜFATI 
NAZİRLƏRİ ARASINDA ONLAYN GÖRÜŞ

Mayın 22-də ABŞ-Azərbaycan Ticarət Palatasının (USACC) təşkilatçılığı ilə 

Azərbaycan Respublikasının Kənd Təsərrüfatı naziri İnam Kərimov və ABŞ-ın 

Oklahoma ştatının Kənd Təsərrüfatı naziri Bleyn Artur arasında onlayn görüş 

keçirilib. 

Görüşdə ABŞ-ın Azərbaycandakı fövqəladə və səlahiyyətli səfiri Örl Litzenberger, 

Azərbaycanın ABŞ-da fövqəladə və səlahiyyətli səfiri Elin Sülyemanov, ABŞ 

Beynəlxalq İnkişaf Agentliyinin Azərbaycan missiyasının direktoru Caydev Sinx və 

USACC-nin Direktorlar Şurasının sədri Reza Vəziri iştirak ediblər.

USACC-nin Direktorlar Şurasının sədri Reza Vəziri görüşü açaraq Azərbaycanla 

Oklahoma ştatı arasında tərəfdaşlığın daha da inkişaf etdirilməsinə Palatanın 

dəstəyinin davam edəcəyini bir daha vurğulayıb.

Görüş zamanı nazirlər Azərbaycan və Oklahoma ştatının kənd təsərrüfatında 

hazırki vəziyyət, eləcə də qlobal pandemiyanın bu sektora təsiri barədə müzakirələr 

aparıblar.

İnam Kərimov Azərbaycanda hökumətin görmüş olduğu qabaqlayıcı tədbirlər 

nəticəsində kənd təsərrüfatının ölkə iqtisadiyyatında ən az ziyan çəkmiş sektor 

olduğunu bildirib.

Öz növbəsində, Bleyn Artur pandemiyanın ştatın kənd təsərrüfatına təsiri barədə 

nazir İnam Kərimovu məlumatlandırıb.

Tərəflər qlobal pandemiya kimi çətin dövrlərdə kommunikasiya xətlərinin açıq 

saxlanılması barədə razılaşıb və tərəfdaşlıq əlaqələrini spesifik layihələrlə, xüsusilə 

kənd təsərrüfatında təhsil sahəsində layihələrlə gücləndirməyə hazır olduqlarını 

ifadə ediblər.

Səfir Örl Litzenberger və səfir Elin Sülyemanov Azərbaycanla Oklahoma ştatı 

arasında tərəfdaşlığa, eləcə də ötən il Oklahoma-Azərbaycan Kənd Təsərrüfatı 

Forumu çərçivəsində Azərbaycan Dövlət Aqrar Universiteti və Oklahoma Dövlət 

Universiteti arasında yaranmış əlaqələrə davamlı dəstəklərini bir daha vurğulayıblar.

Görüş ABŞ-Azərbaycan Ticarət Palatası və ABŞ Beynəlxalq İnkişaf Agentliyinin 

Azərbaycan missiyası (USAID/Azərbaycan) arasında ötən ilin aprel ayında 

imzalanmış tərəfdaşlıq sənədi çərçivəsində təşkil edilib.

Ötən il USACC, USAID/Azərbaycan, Oklahoma ştatının Ticarət və Kənd Təsərrüfatı 

nazirliklərinin təşkilatçılığı ilə birinci Oklahoma-Azərbaycan Kənd Təsərrüfatı 

Forumu təşkil edilib. Kənd Təsərrüfatı naziri İnam Kərimovun başçılığı ilə 18 şirkət 

və təşkilatdan ibarət ticarət missiya forumda iştirak etmək üçün Oklahoma ştatına 

səfər edib. Üç gün davam edən foruma 100-dən artıq kənd təsərrüfatı mütəxəssisi 

və özəl sektor nümayəndələri qatılıb.

